
Suġġett: Il-libertà ta' moviment fl-UE 

Il-libertà ta' moviment hi waħda mir-riżultati l-aktar apprezzati li kisbet l-UE. Is-saħħa tagħha qiegħda fl-
impenn tal-Istati Membri li jissodisfaw l-obbligi tagħhom u jirrispettaw id-drittijiet fundamentali tal-
Unjoni. L-erba' libertajiet ta' moviment – xogħol, kapital, servizzi u prodotti – huma garantiti mit-Trattati, 
peress li jwasslu għall-ikkompletar tas-Suq Uniku. Dawn il-libertajiet ma jistgħux jinfirdu jew jiġu 
vvalutati b'mod individwali. Magħqudin, jifformaw il-pedament tal-proġett Ewropew. F'ċerti Stati Membri 
qed iseħħ dibattitu fir-rigward tal-possibilità li jitrażżan id-dritt fundamentali ta' moviment liberu għall-
ħaddiema Rumeni u Bulgari. Barra minn hekk, dan l-aħħar tħabbru restrizzjonijiet għall-ħaddiema 
Pollakki fir-Renju Unjoni rigward l-aċċess għas-sistema ta' assistenza soċjali. L-Istati Membri li 
esprimew kritika dwar il-libertà ta' moviment tal-ħaddiema u li pubblikament qajmu l-kwistjoni jekk 
iżommux jew jimponux restrizzjonijiet fuq iċ-ċittadini ta' Stati Membri oħra ma rnexxilhomx jipprovdu l-
ebda data biex isostnu l-pożizzjoni tagħhom.  

L-ikkompletar tas-Suq Uniku Ewropew permezz tar-rispett għad-dritt fundamentali ta' moviment liberu 
jġib miegħu drittijiet u obbligi, fatt li hu sostnut mid-deċiżjonijiet tal-Qorti tal-Ġustizzja Ewropea dwar il-
kwistjoni. Ġie ppruvat li l-ispiża tal-mobbiltà intra-UE ġġib magħha benefiċċji ewlenin għall-ekonomiji 
tal-Istati Membri ospitanti. 

Fid-dawl ta' dan, tista' l-Kummissjoni twieġeb dan li ġej: 

1. X'miżuri hemm fis-seħħ biex iwaqqfu lill-Istati Membri milli jiksru d-drittijiet fundamentali taċ-
ċittadini tal-UE permezz ta' azzjonijiet diskriminatorji dwar l-aċċess għas-swieq tax-xogħol jew is-
sistemi ta' assistenza soċjali? 

2. Il-Kummissjoni kif tqis it-tkomplija tal-approfondiment tal-integrazzjoni tal-UE fi żmien meta r-
rispett għad-drittijiet ta' sħubija u r-rikonoxximent tagħhom qed jiġu mhedda? 

3. Ikun possibbli li r-regoli dwar il-moviment liberu fir-rigward tal-benefiċċji tal-assistenza soċjali jiġu 
nnegozjati mill-ġdid mingħajr ma jiġu nnegozjati mill-ġdid ir-regoli dwar il-libertajiet l-oħra? 

